
Artykut 64 [Gn. 58]

[64] [k. 43va] Qui vitam aut manum pecunia eximerit, quod iure meruerit, hic iure
privetur. Qui manum eximerit iure perditam, iure privetur. Si tempore unius viri plura
bona fuerint adinventa, quam quod suo iuramento exactionaliter comprobasset, et si
fatetur eadem bona esse sua, tunc periurus existitit et perdit ius suum civile et caret
iure, propter quod dicitur infamis. Et quicumque periurus debeat protestari, hoc coram
iudicio fieri oportet, quod causa sibi nominatur propter quam sit periuris. Et si
fateatur, vel si bona sub ipso valeant premonstrari, pro quibus patenter iuravit, extunc
periurius est convictus omni iure carens et suum perdit ius civile.

